Қонуни Ҷумҳурии Тоҷикистон

Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи фаъолияти суғуртавӣ»

ҚАРОРИ
Маҷлиси намояндагони

Маҷлиси Олии Ҷумҳурии Тоҷикистон 

Дар бораи қабул кардани Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни  Ҷумҳурии Тоҷикистон «Дар бораи фаъолияти суғуртавӣ» 

Маҷлиси намояндагони Маҷлиси Олии Ҷумҳурии Тоҷикистон қарор мекунад:
Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи фаъолияти суғуртавӣ» қабул карда шавад. 

      Раиси Маҷлиси намояндагони

Маҷлиси Олии Ҷумҳурии Тоҷикистон                  Ш. ЗУҲУРОВ

ш.Душанбе, 25 декабри соли 2013 №1395

ҚАРОРИ
Маҷлиси миллии Маҷлиси Олии Ҷумҳурии Тоҷикистон

Дар бораи Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи фаъолияти суғуртавӣ»

Маҷлиси миллии Маҷлиси Олии Ҷумҳурии Тоҷикистон Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи фаъолияти суғуртавӣ»-ро  баррасӣ намуда, қарор мекунад: 

 Қонуни Ҷумҳурии Тоҷикистон «Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи фаъолияти суғуртавӣ» ҷонибдорӣ карда шавад.

        Раиси Маҷлиси миллии

Маҷлиси Олии Ҷумҳурии Тоҷикистон
         М.Убайдуллоев
ш.Душанбе, 27 феврали соли 2014 №665
Моддаи 1. Ба Қонуни Ҷумҳурии Тоҷикистон аз 29 декабри соли 2010 «Дар бораи фаъолияти суғуртавӣ» (Ахбори Маҷлиси Олии Ҷумҳурии Тоҷикистон, с.2010, №12, қ.1, мод. 840) тағйиру иловаҳои зерин ворид карда шаванд:

1. Дар моддаҳои 2, 4, 8, 13, 14, 17 ва 22  калимаҳои «ҳаҷми»,  «ҳаҷмҳои», «Ҳаҷми», мувофиқан ба калимаҳои «андозаи», «андозаҳои», «Андозаи» иваз карда шаванд.

2. Дар моддаи 4:

- дар матни модда калимаҳои «масъулияти шаҳрвандию ҳуқуқии» ва «масъулияти шаҳрвандию ҳуқуқӣ» мувофиқан ба калимаҳои «ҷавобгарии гражданӣ-ҳуқуқии» ва «ҷавобгарии гражданӣ-ҳуқуқӣ» иваз карда шаванд;

- дар қисми 8: 

- сархатҳои панҷум ва дувоздаҳум дар таҳрири зерин ифода карда шаванд:

«- суғурта ҳангоми беморӣ маҷмӯи намудҳои суғурта ба ҳисоб меравад, ки амалигардонии пардохти суғуртавиро ба маблағи муқарраршуда ва (ё) ба андозаи қисман ё  пурра ҷуброн намудани хароҷоти суғурташуда бо сабаби беморӣ ё иллати дигари саломатӣ, ба истиснои суғуртаи гурӯҳҳои дар сархати якуми қисми 3 моддаи мазкур нишондодашуда пешбинӣ менамояд;

- суғуртаи ипотекӣ намуди суғуртае ба ҳисоб меравад, ки амалӣ намудани пардохти суғуртавиро ба андозаи қисман ё пурра ҷуброн намудани зарари ба манфиатҳои молумулкии қарздор дар натиҷаи аз тарафи қарзгиранда иҷро нагардидани ӯҳдадориҳои мувофиқи шартномаи қарзи манзилии ипотекии ба зимма гирифтааш бинобар паст шудани нархи бозории манзиле, ки молу мулки барои қарзи манзили ипотекии багаравмондашуда мебошад, расонида шудааст, пешбинӣ  менамояд;»;

- дар сархати понздаҳум калимаҳои «тафтишоти судӣ»  ба  калимаҳои «муҳокимаи судӣ» иваз карда шаванд.

3. Дар сархати дуюми қисми 2 моддаи 5 калимаҳои «масъулияти шаҳрвандӣ» ба  калимаҳои «ҷавобгарии гражданӣ»  иваз карда шаванд. 

4. Сархати сеюми қисми 2 моддаи 8 дар таҳрири зерин ифода карда шавад:

«- ташкилоти суғуртавие, ки дар сармояи оинномавиаш ҳиссаи сармоягузори хориҷиро дорад, ӯҳдадор аст, ки оид ба зиёд намудани андозаи сармояи оинномавии худ аз ҳисоби воситаҳои сармоягузорони хориҷӣ, дар бораи ба манфиати сармоягузори хориҷӣ бегона кардани (аз ҷумла ба сармоягузорони хориҷӣ фурӯхтани) саҳмияҳои худ (ҳиссаҳо дар сармояи оинномавӣ), саҳмгузорони (иштирокчиёни) ватанӣ бошанд оид ба харидани саҳмияҳои ба сармоягузорони хориҷӣ тааллуқдошта (ҳиссаҳо дар сармояи оинномавӣ) пешакӣ мақоми давлатии назорати суғуртаро огоҳ намоянд;».

5. Дар қисми 1 моддаи 9 ва моддаи 20 калимаҳои «мақомоти давлатии ваколатдор» ба калимаҳои «мақомоти ваколатдори давлатӣ» иваз карда шаванд.

6. Дар қисми 1 моддаи 10 калимаи «шаҳрвандии» ба калимаи «граждании» иваз карда шавад.

7. Дар моддаи 13:

- дар қисми 5 калимаҳои «масъулияти шаҳрвандӣ» ба калимаҳои «ҷавобгарии гражданӣ» иваз карда шаванд;

- дар қисми 8 калимаи «сармоявиро» ба калимаи «сармоягузориро» иваз карда шавад.

8. Дар қисми 3 моддаи 16 калимаи «Суғурташавандагон» ба калимаи «Суғуртакунандагон» иваз карда шавад.

9. Дар моддаи 22:

- ба қисми 5 сархати ҳафтум бо мазмуни зерин илова карда шавад:

«- назорати аз тарафи суғуртакунандагон (ташкилотҳои суғуртавӣ) риоя шудани талаботи қонунгузории Ҷумҳурии Тоҷикистон дар бораи муқовимат ба қонунигардонии  (расмикунонии) даромадҳои бо роҳи ҷиноят бадастоварда ва маблағгузории терроризм;»;

- ба қисми 6 сархати сеюм бо мазмуни зерин илова карда шавад:
«- ба мақоми ваколатдори муқовимат ба қонунигардонии (расмикунонии) даромадҳои бо роҳи ҷиноят бадастоварда ва маблағгузории терроризм тибқи муқаррароти Қонуни Ҷумҳурии Тоҷикистон «Дар бораи муқовимат ба қонунигардонии (расмикунонии) даромадҳои бо роҳи ҷиноят бадастоварда ва маблағгузории терроризм» доир ба ҳамагуна аҳд ва амалиёти шубҳанок оид ба анҷом додани пардохти суғурта ё гирифтани он хабар диҳанд;».

Моддаи 2. Қонуни мазкур пас аз интишори расмӣ мавриди амал қарор дода шавад.
        Президенти 

Ҷумҳурии Тоҷикистон                                    Эмомалӣ Раҳмон

ш.Душанбе, 14 марти соли 2014 №1079

